	ԱՄՓՈՓԱԹԵՐԹ
«Հայաստանի Հանրապետության կառավարության և Չինաստանի Ժողովրդական Հանրապետության կառավարության միջև ուղևորների և բեռների միջազգային ճանապարհային փոխադրումների մասին» համաձայնագրի նախագծի վերաբերյալ ստացված դիտողությունների և առաջարկությունների


	
	ՀՀ արտաքին գործերի նախարարություն
	08․08․2025թ․ N 1111/43522-25

	
	Հայաստանի Հանրապետության և Չինաստանի Ժողովրդական Հանրապետության միջև ձևավորված է քաղաքական երկխոսության բարձր մակարդակ, ինչի մասին են վկայում նաև պարբերաբար կազմակերպվող երկկողմ բարձրաստիճան այցերը: Դիվանագիտական հարաբերությունների հաստատումից ի վեր երկու երկրների միջև կնքվել են շուրջ հինգ տասնյակ համաձայնագրեր, մի քանի տասնյակ հուշագրեր և արձանագրություններ: ՀՀ-ի և ՉԺՀ-ի միջև գործում է տնտեսական համագործակցության հարցերով միջկառավարական հանձնաժողով, Չինաստանը ՀՀ առևտրային խոշորագույն գործընկերներից մեկն է, պարբերաբար անցկացվում են քաղաքական խորհրդակցություններ ԱԳՆ-ների միջև: Հայաստանը և Չինաստանը սերտորեն համագործակցում են միջազգային կազմակերպությունների շրջանակներում: Չինաստանի հետ համագործակցության զարգացումը ՀՀ կառավարության արտաքին քաղաքական առաջնայնությունների շարքում է:
Միաժամանակ, աճող առևտրաշրջանառությանը զուգահեռ, անհրաժեշտություն է առաջացել կանոնակարգել Հայաստանի և Չինաստանի միջև ավտոմոբիլային տրանսպորտով ուղևորափոխադրումների և բեռնափոխադրումների բնագավառը, ինչը խոչընդոտում է երկու երկրների միջև կանոնավոր փոխադրումների իրականացմանն ու տնտեսական համագործակցությանը: 
«Հայաստանի Հանրապետության կառավարության և Չինաստանի Ժողովրդական Հանրապետության կառավարության միջև ուղևորների և բեռների միջազգային ավտոտրանսպորտային փոխադրումների մասին» համաձայնագրի ստորագրումը միտված է լուծել վերոնշյալ խնդիրը և կանոնակարգել բնագավառը: Համաձայնագիրը նաև կնպաստի երկու երկրների միջև փոխշահավետ տնտեսական և գործարար կապերի խթանմանը, միջազգային տրանսպորտային միջանցքների շրջանակներում համագործակցության ընդլայնմանը, ինչը մեծ կարևորություն ունի նաև ՀՀ կառավարության «Խաղաղության խաչմերուկ» ծրագրի իրագործման համատեքստում:
Ելնելով վերոգրյալից և «Միջազգային պայմանագրերի մասին» օրենքի 5-րդ հոդվածի հիմքով՝ ՀՀ արտաքին գործերի նախարարությունը նպատակահարմար է գտնում՝ «Հայաստանի Հանրապետության կառավարության և Չինաստանի Ժողովրդական Հանրապետության կառավարության միջև ուղևորների և բեռների միջազգային ավտոտրանսպորտային փոխադրումների մասին» համաձայնագրի ստորագրումը: Այն համապատասխանում է Հայաստանի Հանրապետության վարած արտաքին քաղաքականությանը և ստանձնած միջազգային պարտավորություններին:

	Ընդունվել է ի գիտություն։


























	
	ՀՀ ֆինանսների նախարարություն
	14.08.2024թ N 01/5-1/18303-2025

	
	«Հայաստանի Հանրապետության կառավարության և Չինաստանի Ժողովրդական Հանրապետության կառավարության միջև ուղևորների և բեռների միջազգային ավտոտրանսպորտային փոխադրումների մասին» համաձայնագրի լրամշակված նախագիծը (այսուհետ՝ Նախագիծ) ՀՀ պետական բյուջեի եկամուտների վրա կարող է ունենալ բացասական ազդեցություն՝ հաշվի առնելով այն հանգամանքը, որ Նախագծի 12-րդ հոդվածի 1-ին մասով նախատեսվում է, որ կողմերից որևէ մեկի տարածքում գրանցված մարդատար մեքենաներ ներառող այն փոխադրամիջոցները, որոնք նույն համաձայնագրի համաձայն մյուս կողմի տարածքում փոխադարձության հիմունքով իրականացնում են փոխադրումներ, ազատվում են ընդհանուր օգտագործման ավտոճանապարհների օգտագործման համար սահմանված հարկերից և վճարներից, ինչպես նաև համապատասխան կողմի ազգային օրենսդրությամբ նախատեսված հատուկ վճարներից և տուրքերից: 
Միաժամանակ, Նախագիծը ծախսերի ավելացման հանգեցնող դրույթներ չի պարունակում:

	Ընդունվել է։

	
	ՀՀ արդարադատության նախարարություն
	08․08․2025թ․ N 02/06.11/25852-2025

	
	Նախագիծը չի պարունակում օրենքի փոփոխություն կամ նոր օրենքի ընդունում նախատեսող նորմեր, սակայն պարունակում է Հայաստանի Հանրապետության օրենքին հակասող նորմեր:
Նախագծի 4-րդ հոդվածի 1-ին մասի համաձայն՝ կանոնավոր ուղևորափոխադրման ծառայության վրա տարածվում է թույլտվությունների տրամադրման համակարգի գործողությունը։ Երթուղիները, մեկնման կայարանները, սահմանային անցակետերը, կանգառները և վերջին կայարանները պետք է համաձայնեցվեն Պայմանավորվող կողմերի իրավասու մարմինների կողմից: Թույլտվությունները տրամադրվում են Պայմանավորվող կողմերի իրավասու մարմինների կողմից փոխադրման օպերատորների դիմումի հիման վրա՝ գործող օրենքների և կարգավորումների համաձայն։ Փոխադրումների հաճախականությունը և ժամանակացույցը բանակցությունների միջոցով համաձայնեցվում են Պայմանավորվող կողմերի փոխադրման օպերատորների կողմից՝ հավասարության սկզբունքով։
Վերոշարադրյալ դրույթները միտված են սահմանելու միջպետական փոխադրումների կազմակերպման և իրականացման կարգը, ուստի դրանք ներկայումս խնդրահարույց են «Ավտոմոբիլային տրանսպորտի մասին» օրենքի 7-րդ հոդվածի 1-ին մասի տեսանկյունից, որի համաձայն՝ ավտոմոբիլային տրանսպորտով ուղևորների, ուղեբեռների և բեռների միջպետական փոխադրումները կազմակերպվում և իրականացվում են Հայաստանի Հանրապետության միջազգային պայմանագրերի պահանջներին և Հայաստանի Հանրապետության տարածքից ուղևորների, ուղեբեռների և բեռների միջպետական փոխադրումների իրականացման կարգին համապատասխան: Հայաստանի Հանրապետության տարածքից ուղևորների, ուղեբեռների և բեռների միջպետական փոխադրումների իրականացման կարգը հաստատում է Հայաստանի Հանրապետության կառավարությունը:
Նախագծի 12-րդ հոդվածի համաձայն՝
«1. Կողմերից որևէ մեկի տարածքում գրանցված մարդատար մեքենաներ ներառող այն փոխադրամիջոցները, որոնք սույն համաձայնագրի համաձայն մյուս Կողմի տարածքում փոխադարձության հիմունքով իրականացնում են փոխադրումներ, ազատվում են ընդհանուր օգտագործման ավտոճանապարհների օգտագործման համար սահմանված հարկերից և վճարներից, ինչպես նաև համապատասխան Կողմի ազգային օրենսդրությամբ նախատեսված հատուկ վճարներից և տուրքերից:
3. Սույն համաձայնագրի հիման վրա փոխադրում իրականացնելիս մյուս Կողմի տարածքից ներմուծված հետևյալ ապրանքները փոխադարձության հիմունքով ազատվում են մաքսային վճարներից և հարկերից՝ Պայմանավորվող կողմերի օրենսդրությանը համապատասխան. 
ա)	ավտոտրանսպորտային միջոցի արտադրողի կողմից տեղադրված վառելիքի
ստանդարտ բաքերում առկա վառելիք. 
բ)	փոխադրման ընթացքում տվյալ ավտոտրանսպորտային միջոցի շահագործման համար անհրաժեշտ քանակությամբ վառելիք և քսանյութեր. 
գ)	տվյալ փոխադրամիջոցի ընթացիկ նորոգման համար նախատեսված կամ մյուս Կողմի տարածքում վթարի ենթարկված կամ անսարք վիճակում հայտնված փոխադրամիջոցի նորոգման համար անհրաժեշտ պահեստամասեր և գործիքներ:»:
Վերոնշյալ դրույթը հակասում է ՀՀ հարկային օրենսգրքի 19-րդ հոդվածի 3-րդ մասին, որի համաձայն՝ հարկային արտոնությունները սահմանվում են բացառապես Օրենսգրքով կամ Հայաստանի Հանրապետության օրենքներով, բացառությամբ սույն հոդվածի 3.1-ին մասով սահմանված դեպքի (անհաղթահարելի ուժ):
ՀՀ հարկային օրենսգրքի 2-րդ հոդվածի 1-ին մասի համաձայն՝ Հայաստանի Հանրապետությունում հարկային հարաբերությունները կարգավորվում են Հայաստանի Հանրապետության Սահմանադրությամբ, Հայաստանի Հանրապետության վավերացված միջազգային պայմանագրերով, Օրենսգրքով, վճարների վերաբերյալ Հայաստանի Հանրապետության օրենքներով, դրանց հիման վրա և դրանց իրականացումն ապահովելու նպատակով ընդունված ենթաօրենսդրական նորմատիվ իրավական ակտերով, ինչպես նաև սույն հոդվածի 3-րդ մասի 1-6-րդ կետերում նշված իրավական ակտերով։ Սույն դրույթը նույնպես փաստում է, որ նմանատիպ կարգավորումներ կարող են սահմանվել բացառապես օրենքով կամ վավերացման ընթացակարգով ուժի մեջ մտած միջազգային պայմանագրերով։
Միաժամանակ Նախագծի շրջանակներում կողմերի իրավասու մարմինների միջև նախատեսվում է անձնական տվյալների փոխանակում։
Միաժամանակ հայտնում եմ, որ Նախագիծը ենթակա է վավերացման ՀՀ Սահմանադրության 116-րդ հոդվածի 1-ին մասի 1-ին, 5-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 1-ին, 5-րդ կետերի դրույթներով, իսկ Հայաստանի Հանրապետության համար ֆինանսական և գույքային պարտավորություններ նախատեսելու դեպքում Նախագիծը ենթակա կլինի վավերացման նաև ՀՀ Սահմանադրության 116-րդ հոդվածի 1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերի դրույթներով:

	Համաձայնագիրը ենթակա է վավերացման։

Ներկայիս տարբերակոց չի պարունակում օրենքին հակասող դրույթներ։ ՀՀ կառավարության 2007 թվականի դեկտեմբերի 27 N 1587-Ն որոշման 7-րդ կետի համաձայն «7. Միջպետական ավտոբուսային կանոնավոր փոխադրումների երթուղիները կազմակերպվում են նախարարության և այլ պետության իրավասու մարմնի փոխհամաձայնությամբ:»
 


	
	Անձնական տվյալների պաշտպանության գործակալություն
	14․08․2025թ․ N /14,2,2,3/36137-2025

	
	Համաձայնագիրը (3-րդ հոդվածի 2-րդ կետ, 4-րդ հոդվածի 2-րդ կետ, 5-րդ հոդվածի 3-րդ կետ) նախատեսում է Կողմերի լիազոր մարմինների միջև ֆիզիկական անձ հանդիսացող փոխադրողների վերաբերյալ տեղեկությունների, այդ թվում՝ անձնական տվյալների փոխանակում, որից հետևում է, որ Համաձայնագիրն ենթակա է վավերացման՝ ելնելով «Անձնական տվյալների պաշտպանության մասին» ՀՀ օրենքի 27-րդ հոդվածի 6-րդ մասով նախատեսված պետական մարմինների տնօրինության տակ գտնվող անձնական տվյալները օտարերկրյա պետական մարմիններին միայն վավերացված միջազգային պայմանագրերի շրջանակներում փոխանցելու պահանջից։


	Ընդունվել է ի գիտություն։ Համաձայնագիրը ենթակա է վավերացման։

	
	ՀՀ ներքին գործերի նախարարություն
	08․08․2025թ․ N 02/06.11/25852-2025

	
	«Հայաստանի Հանրապետության կառավարության և Չինաստանի Ժողովրդական Հանրապետության կառավարության միջև ուղևորների և բեռների միջազգային ավտոտրանսպորտային փոխադրումների մասին» համաձայնագրի նախագծի շուրջ ՀՀ ՆԳ նախարարությունը առարկություններ և առաջարկություններ չունի։
	Ընդունվել է ի գիտություն։

	
	ՀՀ պետական եկամուտների կոմիտե
	13․08․2025թ․ N /5-4/50240-2025

	
	«Հայաստանի Հանրապետության կառավարության և Չինաստանի Ժողովրդական Հանրապետության կառավարության միջև ուղևորների և բեռների միջազգային ավտոտրանսպորտային փոխադրումների մասին» համաձայնագրի լրամշակված նախագծի վերաբերյալ Պետական եկամուտների կոմիտեն առաջարկություններ և դիտողություններ չունի։

	Ընդունվել է ի գիտություն։

	
	ՀՀ պետական գույքի կառավարման կոմիտե
	12․08․2025թ․ N 01/12.6/5990-2025

	
	[bookmark: _Hlk161301105][bookmark: _Hlk162510184]«Հայաստանի Հանրապետության կառավարության և Չինաստանի Ժողովրդական Հանրապետության կառավարության միջև ուղևորների և բեռների միջազգային ավտոտրանսպորտային փոխադրումների մասին»  համաձայնագրի նախագծով «Պետական գույքի կառավարման մասին» օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է ի գիտություն։



